
ᔮᑦ (YATH) ᐱᖁᑎᒋᔭᐅᔪᖅ ᓇᐃᓈᖅᓯᒪᔪᖅ 

ᔮᑦ (YATH) ᐱᖁᑎᒋᔭᐅᔪᖅ (ᐱᖁᑎᒋᔭᐅᔪᖅ ᐅᕝᕙᓘᓐᓃᑦ ᐱᓕᕆᐊᖅ), ᓇᖕᒥᓂᕆᔭᐅᔪᖅ ᐊᒻᒪᓗ ᐊᐅᓛᖅᑎᑕᐅᑉᓗᓂ 

ᔭᓄᕇᓴᓐ ᓄᖑᓱᐃᑦᑐᓕᕆᔨᒃᑯᓐᓄᑦ (Generation Uranium Inc.). (ᔭᓄᕇᓴᓐ ᓄᖑᓱᐃᑦᑐᓕᕆᔨᒃᑯᑦ (Generation 

Uranium Inc.)), 350 ᑭᓛᒥᑕᓂᒃ ᐅᖓᓯᒃᑎᒋᔪᖅ ᐱᖓᖕᓇᖓᓂᑦ ᑲᖏᖅᖠᓂᐅᑉ ᐊᒻᒪᓗ 230 ᑭᓛᒥᑕᓂᒃ ᐅᖓᓯᒃᑎᒋᔪᖅ 

ᓂᒋᖅᐸᓯᐊᓂᑦ ᐱᖓᖕᓇᖅᐸᓯᐊᓂᑦ ᖃᒪᓂᑦᑐᐊᑉ, ᑭᕙᓪᓕᕐᒥᑦ, ᓄᓇᕗᒻᒥᑦ. ᐱᓕᕆᐊᖅ 9-ᓂᒃ ᐅᔭᕋᑦᑎᐊᕙᖕᓂᑦ ᐱᖃᖅᑐᑦ 

ᐊᒻᒪᓗ 14085.4 ᐊᖏᑎᒋᔪᖅ ᒐᕙᒪᑐᖃᒃᑯᓐᓄᑦ ᓄᓇᖁᑎᒋᔭᐅᔪᒦᑦᑐᖅ NTS ᓄᓇᙳᐊᓂᑦ 65 J/10 ᐊᒻᒪᓗ 65 J/11. 

ᐱᖁᑎᒋᔭᐅᔪᖅ ᑎᑭᐅᑎᓯᒪᔪᖅ ᐅᐊᖕᓇᒧᑦ, ᓂᒋᕐᒧᑦ, ᑲᓇᖕᓇᒧᑦ ᐊᒻᒪᓗ ᐱᖓᖕᓇᒧᑦ ᐊᑯᓐᓂᖏᓐᓂᑦ ᖁᒻᒧᑦ 62°32’ ᐊᒻᒪᓗ 

62°40’ ᐅᐊᖕᓇᒧᑦ ᐊᒻᒪᓗ ᓴᓂᒧᑦ 98°36’ ᐊᒻᒪᓗ 99°12’ ᐱᖓᖕᓇᒧᑦ ᐅᕝᕙᓘᓐᓃᑦ ᓄᓇᙳᐊᓂᑦ (Universal 

Transverse Mercator (UTM)) ᓈᓴᐅᑏᑦ 6935036mN-ᒥᑦ 6947575mN ᐊᒻᒪᓗ 490334mE-ᒥᑦ 520419mE, 

ᐅᐊᖕᓇᖓᓂᑦ ᐊᒥᐊᓕᑲᒥᑦ (North American Datum) (NAD 83, ᐃᓂᐅᔪᖅ 14). 

ᔭᓄᕇᓴᓐ ᓄᖑᓱᐃᑦᑐᓕᕆᔨᒃᑯᑦ (Generation Uranium) ᒫᓐᓇ ᑐᒃᓯᕋᐅᓯᐅᖅᑐᑦ ᓄᓇᒥᒃ ᐊᑐᕐᓂᕐᒧᑦ 

ᐱᔪᖕᓇᖅᑎᑦᑎᔾᔪᑎᒥᑦ ᐳᒥᑦᒥᑦ ᑲᓇᑕᒥᑦ ᒐᕙᒪᑐᖃᒃᑯᑦ ᓄᓇᖃᖅᖄᖅᑐᓕᕆᔨᒃᑯᓐᓂᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᓐᓂᑦ 

(CIRNAC) ᐊᒻᒪᓗ ᐃᒪᕐᒧᑦ ᓚᐃᓴᓐᓯᒥᑦ ᓄᓇᕗᒻᒥ ᐃᒪᓕᕆᔨᒃᑯᑎᒍᑦ ᐱᔪᖕᓇᖅᑎᑕᐅᓂᐊᕐᓗᑎᒃ ᓴᖅᕿᑦᑎᓂᕐᒥᒃ ᒥᑭᑦᑐᒥᑦ 

(ᖁᓕᓂᑦ 15-ᓄᑦ ᐃᓄᐃᑦ) ᕿᓂᖅᓴᐃᓂᕐᒧᑦ ᓄᓇᓕᐊᓛᒥᑦ ᐅᖅᓱᕐᒥᑦ ᑐᖅᖁᖅᓯᓯᒪᓗᑎᒃ ᐊᒻᒪᓗ ᐅᔭᕋᑦᑎᐊᕙᖕᓂᑦ 

ᕿᓂᖅᓴᐃᓗᑎᒃ, ᐃᓚᐅᓂᐊᖅᑐᑦ ᐃᑰᑕᐃᓃᑦ. ᐃᓂᒋᔭᖏᑦ ᓄᓇᓕᐊᓛᕆᔭᐅᔪᒪᔪᒧᑦ ᐊᒻᒪᓗ ᐃᑰᑕᖅᑕᐅᓂᐊᖅᑐᑦ 

ᖃᐅᔨᔭᐅᔭᕆᐊᖃᖅᑐᑦ ᓱᓕ, ᑭᓯᐊᓂ ᓈᒻᒪᒃᑐᒥᑦ ᓄᓇᓕᐊᓛᖑᓂᐊᖅᑐᒥᒃ ᐊᒻᒪᓗ ᐃᑰᑕᐃᕝᕕᐅᓂᐊᖅᑐᓂᑦ ᖃᐅᔨᒃᐸᑕ , 

ᐃᓂᒋᔭᐅᓂᐊᖅᑐᑦ ᑐᓂᔭᐅᓂᐊᖅᑐᑦ CIRNAC-ᑯᓐᓄ ᐊᒻᒪᓗ ᓄᓇᕗᒻᒥ ᐃᒪᓕᕆᔨᒃᑯᓐᓄᑦ ᓈᒻᒪᒋᔭᐅᓂᐊᕐᓗᑎᒃ 

ᖃᓄᑐᐃᓐᓇᖅ ᒪᓂᕋᕐᒥᑦ ᐊᒃᑐᖅᑕᐅᔪᖃᖅᖄᖅᑎᓐᓇᒍ ᐅᕝᕙᓘᓐᓃᑦ ᓴᓇᒋᐊᖅᐸᓪᓕᐊᓂᐊᓵᖅᑎᓪᓗᒋᑦ.  

ᐱᓕᕆᓂᐅᓂᐊᖅᑐᑦ ᒫᓐᓇ ᐸᕐᓇᐅᑕᐅᔪᑦ ᐱᒋᔭᐅᔪᒥᑦ ᐃᓚᐅᑉᓗᑎᒃ 2024-ᒥᑦ ᐊᐅᔭᕐᒧᑦ ᑐᕌᖓᔪᖅ 

ᐊᒃᑐᖅᓯᓂᖃᙱᓪᓗᑎᒃ ᕿᓂᖅᓴᐃᓃᑦ ᓲᕐᓗ ᓄᓇᒥᑦ ᓄᓇᙳᐊᓕᐅᕆᓃᑦ, ᕿᓂᖅᓴᐃᓃᑦ, ᓄᓇᒥᑦ ᖃᓄᐃᓕᐅᕐᓂᖓᓂᑦ 

ᐆᒃᑐᕋᐅᑎᓂᑦ, ᒪᓂᕋᕐᒥᑦ ᓄᓇᐅᑉ ᐋᖅᕿᐅᒪᓂᖓᓂᑦ ᖃᐅᔨᓴᐃᓃᑦ ᐊᒻᒪᓗ ᓇᓗᓇᐃᖅᓯᓗᑎᒃ ᐃᑰᑕᖅᑕᐅᔪᓂᑦ 

ᐊᖕᒪᔪᓕᐅᖅᑕᐅᖅᓯᒪᔪᑦ ᐃᓂᖏᓐᓂᑦ. ᔭᓄᕇᓴᓐ ᓄᖑᓱᐃᑦᑐᓕᕆᔨᒃᑯᑦ ᓯᑎᔪᓂᒃ ᐅᔭᖅᖃᓂᒃ ᐊᑐᕐᓗᑎᒃ ᐃᑰᑕᐃᔪᒪᔪᑦ 

ᐅᑭᐅᖅ 2024-ᒥᑦ ᐅᕝᕙᓘᓐᓃᑦ ᐅᐱᕐᖔᖅ 2025-ᒥᑦ, ᐱᔭᕆᐊᓖᑦ ᐱᔪᖕᓇᖅᑎᑦᑎᔨᓂᑦ ᐱᔭᐅᕌᓂᒃᐸᑕ. 

ᕿᓂᖅᓴᐃᓃᑦ ᓂᕆᐅᒋᔭᐅᔪᑦ ᐊᕐᕌᒍᑕᒫᒃᑰᖃᑦᑕᕐᓂᐊᕐᓂᖏᓐᓄᑦ ᑕᖅᖀᓐᓇᕐᔪᐊᕐᒥᑦ ᐊᒥᕋᐃᔭᕐᕕᖕᒧᑦ. ᑕᒡᕙᐅᖃᑎᒋᓗᒋᑦ 

ᐅᖃᖃᑎᒋᔭᐅᖃᑦᑕᕐᓂᐊᖅᑐᑦ ᐊᕐᕌᒍᑕᒫᒃᑯᑦ, ᐊᐅᓛᖅᑎᑦᑎᓂᖃᓕᕐᓂᐊᓵᖅᑎᓪᓗᒋᑦ, ᐅᖃᐅᓯᕆᓂᐊᕐᓗᒋᑦ 

ᕿᓂᖅᓴᐃᔪᒪᓂᕆᔭᐅᔪᑦ, ᓱᓇᑐᐃᓐᓇᐃᑦ ᐃᓱᒫᓘᑎᒋᔭᐅᔪᑦ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᕼᐋᒻᓚᒃᑯᓐᓄᑦ, 

ᐆᒪᔪᓕᕆᔨᐊᓛᒃᑯᓐᓄᑦ, ᐊᒻᒪᓗ ᓄᓇᓕᖕᒥᐅᑕᓄᑦ ᐊᒻᒪᓗ ᐃᓚᓕᐅᑎᓂᐊᕐᓗᒋᑦ ᓱᓇᑐᐃᓐᓇᐃᑦ ᒪᓂᒪᔪᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐱᖅᖁᓯᕐᒧᑦ ᖃᐅᔨᒪᓂᕆᔭᐅᔪᑦ 



 


